
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում ու Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի

    ՀՀ 2023 թվականի պետական բյուջեում վերաբաշխում ու ՀՀ կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու անհրաժեշտությունը պայմանավորված է Կադաստրի կոմիտեին ՀՀ կառավարության 2022 թվականի օգոստոսի 18-ի N 1285-Ա որոշմամբ ամրացված ք. Երևան Նուբարաշեն 6-րդ փողոց 2 հասցեում գտնվող անշարժ գույքի միասնական արխիվային ստորաբաժանման ստեղծման և ՀՀ կառավարության 2021 թվականի նոյեմբերի 18-ի N 1902-Լ որոշման հավելված N 1-ի Կադաստրի կոմիտեի ենթաբաժնի 12.2 կետի իրականացման, սերվերային տնտեսության հզորացման և քարտեզագրական համակարգի սպասարկման ու արդիականացման նպատակով.
   Առաջարկվում է նվազեցնել ՀՀ 2023 թվականի պետական բյուջեով Կադաստրի կոմիտեին հատկացված բյուջետային ծախսերի տնտեսագիտական դասակարգման հոդվածներից ընդհանուր 252,940.0 հազար դրամ՝ «Տեղեկատվական ծառայություններ» հոդված 4234-ից 3,021.0  հազար դրամ, «Շենքերի և կառույցների ընթացիկ նորոգում և պահպանում» հոդված 4251-ից 1,371.0  հազար դրամ, «Գրասենյակային նյութեր և հագուստ» հոդված 4261-ից 9,487.1  հազար դրամ, «Ոչ նյութական հիմնական միջոցներ» հոդված 5132-ից 60,000.0  հազար դրամ, «Գեոդեզիական քարտեզագրական ծախսեր» հոդվածից 179,060.9  հազար դրամ (139,789.0 հազար դրամ գումարը նախատեսվել էր Հայաստանի Հանրապետության տարածքի երկրատեղեկատվական համակարգերի բազային շերտերի թարմացման շրջանակներում իրականացնել երկրատեղեկատվական համակարգում ՀՀ բնակավայրերի քարտեզագրական հենքի ստեղծման և թարմացման աշխատանքներ՝ ապահովվելով ժամանակագրական շարքը, սակայն տվյալ աշխատանքները իրականացվում են Կադաստրի կոմիտեի Գեոմատիկայի կենտրոնի աշխատակիցների կողմից։ 24,720.2 հազար դրամ գումարը նախատեսվել էր Կադաստրային քարտեզներում  համայնքների վարչական սահմանների, կադաստրային թաղամասերի տեղադիրքի և սահմանների ուղղման նպատակով լրացուցիչ կետերի դիտարկման աշխատանքների իրականացման համար, սակայն կադաստրային քարտեզների ուղղման գործընթացում լրացուցիչ կետերի դիտարկման անհրաժեշտություն չի առաջացել։ 14,551.7 հազար դրամ գումար տնտեսվել է ՀՀ օրթոֆոտոհատակագծերով ծածկված համայնքների կադաստրային թաղամասերի ճշգրտման աշխատանքների շրջանակներում նախատեսված կադաստրային քարտեզում չտեղադրված գույքերի նույնականացման և դաշտային հանութագրման աշխատանքներում):
   Նվազեցվող գումարները կուղղվեն ՀՀ 2023 թվականի Կադաստրի կոմիտեի բյուջետային ծախսերի տնտեսագիտական դասակարգման հետևյալ հոդվածներին՝ «Ընդհանուր բնույթի այլ ծառայություններ» հոդված 4239-ին 76,800.0 հազար դրամ արխիվային նյութերի դարակաշարերի ձեռքբերման և տեղադրման ծառայությունների ձեռքբերման համար, «Մասնագիտական ծառայություններ» հոդված 4241-ին 60,340.0 հազար դրամ  քարտեզագրական համակարգի սպասարկման ու արդիականացման և Սյունիքի,  Լոռու ու Շիրակի մարզային ստորբաժանումների արխիվային գործերի ամբողջ ծավալով տեղափախման աշխատանքների իրականացման նպատակով բեռնափոխադրման ծառայությունների ձեռքբերման համար, «Վարչական սարքավորումներ» հոդված 5122-ին 115,800.0 հազար դրամ թվով 140 հատ համացանցային տեսախցիկների, 140 հատ համակարգչային պլանշետներ, 140 հատ սկաներներ և 1 հատ համակարգչային սերվեր գնելու նպատակով:
   «Կապը ռազմավարական փաստաթղթերի հետ»
«Հայաստանի Հանրապետության 2023 թվականի պետական բյուջեում վերաբաշխում ու Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին»                                    ՀՀ կառավարության որոշման նախագծը բխում ՀՀ կառավարության 2021 թվականի նոյեմբերի 18-ի N 1902-Լ որոշման հավելված N 1-ի Կադաստրի կոմիտեի ենթաբաժնի աշխատանքների իրականացումից, բացառությամբ համակարգչային սերվերի ձեռք բերումից:
 
   «Հայաստանի Հանրապետության 2023 թվականի պետական բյուջեում վերաբաշխում ու Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը ՀՀ 2023 թվականի պետական բյուջեում ծախսերի և եկամուտների փոփոխության չի հանգեցնում:
   «Հայաստանի Հանրապետության 2023 թվականի պետական բյուջեում վերաբաշխում ու Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
